
BENGKEL SISTEM MAKLUMAT PASCA PERKHIDMATAN (e-PESARA)

Selaras dengan usaha untuk mewujudkan pengurusan sumber manusia yang lebih efisien,  
ke arah menjadikan data pesara UTM kekal relevan, Bahagian Pengurusan Organisasi,
Jabatan Pendaftar, Universiti Teknologi Malaysia mengambil inisiatif bagi membangunkan
modul sistem maklumat pasca perkhidmatan pesara UTM. Ketika ini, data maklumat
seseorang pesara sama seperti ketika tamat perkhidmatan, kecuali data maklumat bagi
pesara yang menjadi ahli Persatuan Pesara UTM (PESUTM), maklumat disatukan dalam
sistem e-pesara dengan tujuan memenuhi keperluan persatuan khususnya dalam aspek
pendaftaran ahli.
    Sehubungan dengan keperluan ini, satu Bengkel Sistem Maklumat Pasca Perkhidmatan
(e-Pesara) telah diadakan pada 16 November 2023 bertempat Bilik Seminar 1 Pusat
Pembangunan Bakat dan Kepimpinan (CTLD) Pejabat Pendaftar.
   Bengkel ini dihoskan oleh Puan Hartini Darsono, Timbalan Pendaftar Bahagian
Pengurusan Organisasi.  Urus setia disantuni Seksyen Kemudahan Perubatan & Kebajikan
Staf yang diketuai Puan Nurnasuha Alwi, Penolong Pendaftar Kanan. Manakala UTM Digital
memberikan tanggungjawab membangunkan modul sistem maklumat pasca perkhidmatan
ini kepada Bahagian Inovasi yang diketuai Encik Helmee Yaacob. Selain itu, peserta
bengkel ini turut dihadiri PESUTM yang diketuai Biro Khidmat Profesional iaitu Hj Ismaal
serta lima pesara lain.
     Bengkel bermula dengan Puan Hartini Darsono menitipkan ucapan selamat datang
kepada pihak UTM Digital dan Biro Khidmat Profesional PESUTM kerana hadir menjayakan
bengkel yang diadakan ini.  Beliau mengharapkan diakhir sesi bengkel dapatan mampu
memberikan perspektif jelas untuk dijadikan panduan dalam rangka menggerakkan pelan
membangunkan modul pasca perkhidmatan ini.

entri masukan/angkubah “meninggal dunia”,
“kahwin/cerai”, 
kepakaran pesara, 
pelajaran peringkat universiti, dan 
menggguna “no akaun” pesara (12 digit) seperti tercatat
dalam Kad Pesara Kerajaan Malaysia. 

Puan Nurnasuha selaku urus setia mengambil giliran dengan
memberikan taklimat bengkel. Perkara yang diberikan
penekanan ialah mencapai objektif bengkel. Antara objektif
yang disasarkan ialah (i) Mengenal pasti maklumat yang perlu
ada dalam modul pasca perkhidmatan, (ii) Menyediakan
keperluan pengguna untuk modul pasca perkhidmatan, (iii)
Mengenal pasti peranan dan tanggungjawab antara pesara
dengan pegawai UTM dalam menguruskan pasca perkhidmatan
dan (iv) Menentusahkan keperluan pengguna dan pembangunan
sistem oleh pihak-pihak terlibat. 
   Urus setia turut menjangkakan hasil yang bakal diperoleh
daripada sesi perbengkelan ini. Hasil yang diharapkan ialah (i)
Menyediakan keperluan pengguna yang lengkap untuk
pembangunan modul pasca perkhidmatan. (ii) Mampu
menetapkan peranan dan tanggungjawab pihak berkepentingan
dalam pembangunan modul pasca perkhidmatan dan (iii)
Mengenal pasti menyaring maklumat yang diperlukan dari data
UTMHR kepada sistem pasca perkhidmatan.
 Pembentangan seterusnya berfokus membentangkan skop
pembangunan sistem dan masalah-isu-isu semasa dalam
mendepani hasrat membangunkan sistem maklumat pasca
perkhidmatan yang diberikan oleh saudara Helmee Yaacob.
Bagi memberi gambaran jelas saudara Helmee turut
membincangkan Peta Minda dengan menggunakan Peta Minda
APC sebagai contoh.
  Sesi perbincangan kumpulan dimulakan dengan mengambil
pendekatan membahagikan peserta bengkel kepada dua
kumpulan, iaitu kumpulan yang membincangkan aspek data
dan satu lagi kumpulan menekuni proses kerja/aliran kerja.
  Diakhir sesi kedua-dua kumpulan membentangkan dapatan
perbincangan; antara yang menjadi perhatian dalam
pembangunan sistem maklumat ini ialah:

nilai yuran secara automatik bukan dalam bentuk “pilihan”
seperti sekarang. 
e-Pesara selain menyediakan no akaun dan bank penerima
dicadangkan tampilkan QR code bagi memudahkan pesara
membuat bayaran. 
Aliran proses pengesahan keahlian persatuan ditegas
berlaku sebaik sahaja bayaran diterima dan disahkan oleh
Bendahari. 
Selari dengan penerimaan bayaran, laporan yang dijana
untuk ahli dicadangkan bukan seperti format sekarang
perwajahan lebih ringkas. 
Nombor ahli dijana secara automatik dan mengekalkan
empat digit (cth 0555).  
Boleh menjana laporan; jumlah pesara mengikut tahun,
mengikut tahap perjawatan, mengikut jantina dan
perbandingan peratusan dengan pesara yang tak menjadi
ahli PESUTM berdasarkan tahun dan jantina, peratusan
ahli menerima rawatan di PKU dan lain-lain.

Selain itu, bagi memastikan sistem maklumat PESUTM mesra
pengguna; 

   Pertimbangan lain diberi dalam pembangunan sistem ini soal
integrasi dengan UTMHR, Sistem maklumat PKU menjadi
keutamaan, bahkan mengunjurkan pembangunannya selari
dengan HRMIS (Sistem Maklumat Jabatan Perkhidmatan Awam).
   Fungsi dan urusan yang akan dilaksanakan dibangunkan
berasaskan kepada dasar dan peraturan UTM yang berkuatkuasa.  
Kerana itu, aliran proses yang dibangunkan adalah menjadi
procedur standard untuk dilaksanakan oleh Bahagian Pengurusan
Organisasi dan PESUTM.  Ringkasnya maklumat yang dijana
melalui pelaksanaan modul sistem maklumat ini akan digunakan
sebagai maklumat resmi bagi UTM dan PESUTM dalam urusan
sumber pesara pasca perkhidmatan khususnya dalam aspek
kemudahan perubatan dan kaitannya dengan unjuran kewangan.  
   Berita PESUTM difahamkan bahawa Bahagian Inovasi
memastikan UTM Digital dalam pelan pelaksanaan tahun 2024
memasukkan agenda menggerakkan kerja membangunkan
sistem maklumat pasca perkhidmatan ini. 








